
SKJOLDEN BEITELAG 
v/Arne Rebni Øvreås 
6876 SKJOLDEN 
Att. Arne R Øvreås 
 

  
 

Forlenging av skadefellingsløyve på jerv i Luster kommune 

Fylkesmannen i Vestland gjev forlenga løyve til å felle ein jerv i perioden f.o.m. 26. august 
2019 – t.o.m. 9. september 2019. Vilkåra for løyvet er dei same som i vårt vedtak av 2. august 
2019. 
 
Vi viser til søknad på e-post 26. august 2019 der Fortun beitelag og Skjolden beitelag søkjer om 
forlenging av skadefellingsløyve på ein jerv. Løyvet gjaldt til og med 25. august. 
 
Fylkesmannen tildelte skadefellingsløyve på ein jerv i beiteområda til Fortun og Skjolden beitelag 2. 
august etter informasjon om skade av jerv i Nørdstedalområdet. Til saman er det no i beiteområdet 
funne 20 kadaver som kan tilskrivast jerveskade, og det reelle skadeomfanget vil normalt vere større 
enn dette. Ingen jerv er felt i løyveperioden og beitelaga søkjer derfor om forlenging av løyvet fram 
til lisensjakta for jerv startar 10. september. 
 
Erfaring viser at jerveskadar aukar ofte på utover i august og september, og det er derfor grunn til å 
tru at skadane i dette området vil halde fram til sauene er sanka ned om lag midt i september. Vi vil 
oppmode om at dei to saueeigarane i skadeområdet vurderer om det er mogleg å sanke ned 
tidlegare enn dette, både for å minske tapa og for å redusere dyrelidingane. Fylkesmannen kan gje 
tilskot til slike tiltak med FKT midlar (førebyggande og konfliktdempande tiltak). 
 
Luster kommune er ansvarleg for organisering av fellingslag. 
 
Klage 
Vedtaket kan påklagast innan tre veker. Ei eventuell klage sendast til Fylkesmannen i Vestland 
 
 
Med helsing 
 
Eline Orheim  
seksjonsleiar  

  
 
Hermund Mjelstad 
seniorrådgjevar 

